
TOLOSA

SANJOANAK »

Zesta-puntaren onena

Pilotari Profesionalen Elkarteak Tolosa Saria Txapelketa antolatu du lehenengo
urtez; punta-puntako puntistak lehiatuko dira bihartik aurrera Beotibar frontoian

IRATXE ETXEBESTE

APP, Pilotari Profesionalen El-
karteko Nazioarteko Zirkuitua-
ren lehen torneoaren baitan,
Nazioarteko Zesta-Punta Txa-
pelketa Profesionala, Tolosa
Saria Txapelketa, antolatu dute
lehendabizikoz; elkarte horre-
tako antolakuntza batzordeak
lehen mailako torneo gisa har-
tu du txapelketa, APP-k aurrez
finkatutako irizpideetan oina-
rrituta: kirol irizpideak eta sa-
riaren garrantzia, besteak bes-
te. Tolosa Saria Txapelketa Be-
otibar pilotalekuan izango da
jokoan, bihar eta hilaren 25an,
19:00etatik aurrera. Antola-
kuntzak biharko bi finalerdiak
hitzartu ditu, eta final handia
larunbatean erabakiko da.
Pilotari guztiak gaur egun
«puntaren puntan dauden pi-
lotariak diray»: Horien artetik,
hauexek nabarmendu nahi
izan dituzte antolakuntzakoek:
Goitia, Euskadiko txapeldun
izandakoa; Barronio, iaz Iras-
torza lagun zuela munduko
txapeldunorde izandakoa;
Amerikako Estatu Batuetako
Dania eta Orlando bezalako
frontoietako pilotari Pradera,
Aimar eta Artetxe, eta Odriozo-
la gaztea, orain denbora gutxi
debuta egindakoa, etorkizun
oparoa duena eta etxean, bere
maila agertzeko asmoa duena.
«Tolosa zesta-puntaren his-
toria oparoan herri garrantzi-
tsua da, ezbairik gabe. Bertako
Beotibar pilotalekua kirol ho-
nek eman dituen izar dizdira-
tsu askoren sorlekua izan da:
besteak beste, Tximela-rena,

Igor Odriozola, Juan Ignacio Elola eta Andoni Imaz, elkarteko ordezkariarekin, aurkezpenean . wimza

Egurbiderena eta orain gutxi
Mikel Egigurenena, Oiarbide-
rena, Odriozolarena eta aba-
rrenay, esan dute Pilotari Pro-
fesionalen Elkartekoek: «Hala
ere, Tolosako zesta-puntaren
historian zerbait azpimarratze-
kotan Juan Ignacio Elolaren
izena nabarmendu behar da».
Zesta-puntaren bultzatzaile-
etako bat izaki, ia esparru guz-
tietan hartu du parte Elolak: pi-
lotari bikaina izan zen, inten-
dentea ere bai, baina, agian,
Beotibarreko eskola berpizte-
ko azken hamarkadetan egin
duen berebiziko lana izan da
gogoangarriena. «Bere garai-
rako gizaseme aurreratua da
Elola, aspalditik frontoian tek-
nika erakusteko era biziki zain-

EGITARAUA »

BIHAR

Finalerdiak. Odriozola-Goitia
Barronio-Praderaren aurka
ariko dira 19:00etan. Bigarren
finalerdian, Aimar-Egiguren eta
Artetxe-Fundazuri izango dira
aurrez aurre.

du duelako eta pilotarien pres-
takuntza fisikoa zaintzen aitzin-
daria izan delako. Are gehiago,
pilota lehengaien inguruan
0s0 gizon jakituna da, pilota
motei edota larruei dagokiene-
an, adibidez».

Hala eta guztiz ere, elkarteko
kideen hitzetan, ezaugarri guz-

LARUNBATEAN

Finala. Bezperako partidetako
garaileen artean jokatuko dute
final handia, 19:00etan.
Elolari omenaldia. Ondoren,
omenaldia egingo diote Juan
Ignacio Elolari Beotibarren.

tietan azpimarragarriena «jai-
alaia ulertzeko duen ikuspun-
tua da, frontoi barruan eta kan-
poan erakusten duen gizonta-
suna eta bere ikasleei helaraz-
ten saiatzen denay.
Zesta-puntaren «izar eta sin-
boloy horri «merezitako ome-
naldia» eskainiko diote, beraz.

, TOLOSAKO
GD LASKORAIN
IKASTOLAK

IRAKASLEAK BEHAR
DITU

1-Magisteritzako titulua
Haur Hezkuntzako
berezitasunekoa duena.
Erref.: HH
2-Magisteritzako titulua
Ingelera berezitasunekoa
duena, ordezkapen
baterako. Erref.: LH
3-Ingelera Filologian
lizentziatua, ordezkapen
baterako. Erref.: BH
Curriculumak e-mailez
bidali behar dira
tolosa@ikastola.net
zuzenbidera. Jasoko diren
azken eguna, ekainaren 29a

Tolosako

Udala

Tolosaldeko
Il. Pilota
Topaketa,
erabakita

Joan den
larunbatean jokatu
zituzten finalak
Beotibar frontoian

L. MONTES

Joan den larunbatean jo-
katu ziren, Beotibarren, To-
losaldeko II. Pilota Topake-
tako finalak. Aurrebenja-
minetan, Pefia-Iturbek
(Anoeta) 16-8 irabazi zie-
ten Goenaga-Egigureni
(Laskorain). Benjaminetan,
Ibarzabal-Tolosak (Anoe-
ta) 16-10 menderatu zituz-
ten Garaikotxea-Garciare-
na (Berastegi). Alebinetan,
Aristimufio-Gurrutxaga
(Ibarra) izan ziren txapel-
dun, Arrue-Jauregiri (Ano-
eta) 16-9irabazita. Txomin-
Iraolak (Alkiza) irabazi zu-
ten infantil mailako finala,
Urbieta-Irurzun 18-13
mendean hartuta. Kadete-
tan, Artola-Garmendiak
(Amezketa) 18-17 irabazi
zieten Ibarguren-Artolari
(Altzo). Jubeniletan, Zelaia-
Ugartemendiak (Lizartza)
22-7 Aizpitarte-Zubillagari
(Andoain). Eta senior mai-
lan, azkenik, Aranburu Lak
(Villabona) jantzi zuen txa-
pela, Aranburu ILari (Villa-
bona) 22-14 irabazita.

Barkaiztegik
irabazi du
sagardo
txapelketa

L. MONTES

LEHIAKETA
Gobernu Batzarrak 2005eko ekainaren
13an. Erabaki hau hartu zuen: Tolosako
udalerriko eraikuntza publikoak garbitzeko
zerbitzua kontratatzeko baldintza agiria
onartzea.
1- Helburua.- Tolosako udalerriko eraikuntza
publikoak garbitzeko zerbitzua kontratzea.
2.- Lizitazio prezioa.- 324.200 euros (BEZa
barne).
3-Kontratatzeko epea- bi urtekoa, eta beste
bi urtez luzatzeko aukera
4.- Dokumentazioa.- Baldintza agiriak, Tolosako
Udaletxeko Informazio eta Erregistro
Bulegoan daude interesatuentzat
5.- Behin-behineko berma.- 600 euro
6.- Behin-betiko bermea.- 3.600 euro
7- Proposamena egiteko eredua- Baldintza
pleguan azaltzen dena
8.- Eskaintzak aurkezteko epea eta tokia.-
Tolosako Udaletxeko Sarrera Erregistroan
Plaza Zaharra 6 B, 2005eko ekainak 27a
eguerdiko 12:00ra arte
Tolosan, 2005eko ekainaren 20an
ALKATEA

Barkaiztegi sagardotegiko
(Martutene) Jose Mari Iri-
zarrek irabazi zuen, larun-
batean, Batasuna elkarte-
ak antolatutako San Joan
Sagardo Txapelketa. 130
puntu eman zizkion epai-
mahaiak. Gertu izan zen bi-
garren sailkatua, bi puntu-
ra; hain zuzen ere, Adunako
Aburuza sagardotegiko
Juan Jose Aburuzak lortu
zuen bigarren saria, 128
punturekin. Hirugarren
Aulia sagardotegiko (Lego-
rreta) Juan Ignacio Etxebe-
rriaizan zen; 127 puntu lor-
tu zituen.

Euskal presoak Euskal
Herrira ekartzea eskatuko
dute San Joan jaietan ere

Bi elkarretaratzera deitu du Etxerat elkarteak
bihar eta etzirako, Arramelen eta Trianguloan

I. ETXEBESTE

«San Joan jaiak ate joka ditu-
gula eta, gure agurrik sentiko-
rrena bidali nahi diegu gure
eskualdeko euskal preso, exi-
liatu eta deportatu politikoei.
Esan bezala, sanjoanak he-
mentxe ditugunean, San Joan
suarekin batera, sorginkeria-
ren bat noiz etorriko zain egon-
go gara senideok, benetan
pozgarria izango bailitzateke
guretzat behin betikoz gure he-
rriak urte luzez bizi duen ga-
tazka politikoaren amaiera
ikustea, eta, ondorioz, Euskal
Herriari dagozkion eskubide
zibil eta demokratikoak erres-
petatuak izango direla ikustea;
alegia, justizian oinarritutako
bakea lortzea gure herriaren-
tzaty. Hitz horiexekin aldarri-
katu du Tolosako Etxerat elkar-
teak «sanjoanetan ere, euskal
presoek etxean egon behary
dutela.

Era berean, Etxerat-eko ki-
deek uste dute gatazkaren
konponbidearen bide horretan
sakabanaketa politikarekin
amaitzea «izugarrizko pausoay
litzatekeela, «non, denok ira-

bazle aterako ginatekeeny.
Izan ere, Etxerat-ek dio «zori-
txarrez, jadanik 16 direla aur-
ten euskal preso politikoen se-
nideek eta lagunek sakabana-
keta politikaren ondorioz izan
dituzten istripu larriak: orota-
ra, 44 pertsona zauritu dira is-
tripu horietany.

Ildo horretatik, Etxerat-eko
kideentzat ez da zentzuzkoa
«normalizazio politikoaren al-
deko hitzak esany, eta, bi esta-
tuek, Espainiak eta Frantziak,
«zigor, gorroto eta mendeku
politika egiten jarraitzeay. Ho-
rrexegatik, Euskal Herriko era-
gile, sindikatu eta alderdi poli-
tikoei «sakabanaketa politika-
rekin behingoz amaitzeko la-
nean hastekoy exijitu die Etxe-
rat-ek beste behin.

«Baita ere, sakabanaketa po-
litikaren aurka gauden edono-
ren ahotan Euskal presoak
Euskal Herrira! aldarrikapena
San Joan jaietan ere present
egotea nahiko genuke; alegia,
auzoetan, lantokietan eta gure
etxeetako balkoian aldarrika-
pen hori egiten duen ikurra ja-
rrizy. Mobilizazioetan parte
hartzeko deia ere egin dute.

'8798¢0 2

MOBILIZAZIOAK »

BIHAR

Kontzentrazioa. Euskal
presoak Euskal Herrira ekar
ditzaten aldarrikatzeko,
kontzentraziora deitu du
Etxerat elkarteak biharko:
Arramele zubian bilduko dira,

19:15¢tik aurrera.

ETZI

Kontzentrazioa. Helburu bera
du San Joan Egunerako, etzi,
Etxerat-ek antolatu duen
kontzentrazioak ere. Hileroko
azken ostiraletan egiten duten
moduan, elkarretaratzera deitu
dute: Trianguloan, 19:30ean.

‘Tolosan San Joan, autobusez etorri eta joan, doan’

Gaueko autobus zerbitzua jarriko du Udalak bihartik igandera bitarte; 22:30ean hasiko da

LEIRE MONTES

Tolosan San Joan, autobusez
etorri eta joan, doan lelopean,
Tolosako Udalak, Gipuzkoako
Foru Aldundiaren laguntzare-
kin, autobusak jarriko ditu
gauez San Joan jaietan, eskual-
deko herritarrek Tolosatik in-
guruko herrietara mugitzeko
aukera izan dezaten. Izan ere,
udal ordezkariek diote eguno-
tan jendea Tolosara etortzea
nahi badute ezinbestekoa dela
eskualdeko herritarrei horre-
tarako bideak jartzea. Gauez
autoaren erabilera saihestea
ere bada udal arduradunen
helburua, eta horrexegatik ja-
rri dute abian ekimen berri
hori.

1,30 euro izango da bidaia
baterako txartelaren prezioa,

baina promozioko pegatinare-
kin doan bidaiatu ahal izango
da autobusean. Nola lortu dai-
tekeen pegatina hori? Tolosa-
ko udaletxera, Alde Zaharreko
tabernetara, Kultur Etxera edo-
ta Aranburu Jauregira joan
besterik ez dago. Eskualdeko
beste hainbat herritan ere lor-
tu ahal izango dituzte erabil-
tzaileek pegatinak: Zizurkilen,
Villabonan, Iruran, Anoetan,
Alegian, Ikaztegietan, Ibarran,
Berrobin, Elduan, Elduainen
eta Berastegin, hain zuzen ere.

Hilaren 23tik 26ra, bihartik
igandera arte erabili ahal izan-
go da gaueko autobus zerbi-
tzua. 22:30ean abiatuko da le-
hena bai San Frantziskotik bai
Santa Klaratik, eta 04:10ean ir-
tengo da azkena. Orduero ibili-
ko dira hara eta hona.

Hiru ibilbide ezberdin

Hiru ibilbide izango dira gaue-
ko autobus zerbitzuaren baitan
aukeran. Batetik, Tolosa eta Vi-
llabona artekoa: Tolosa (Santa
Klara, 22:30)-Anoeta (zubia,
22:35)-Irura (22:40)-Villabona
(22:55)-Zizurkil (Pasus, 23:00)-
Villabona (23:05)-Irura (23:20)
-Anoeta (zubia, 23:25)-Tolosa
(23:30).

Bestetik, Tolosa eta Beraste-
gi arteko ibilbidea jarri dute
abian: Tolosa (San Frantzisko,
22:30)-Ibarra (22:35)-Berrobi
(22:40)-Eldua (22:45)-Elduain
(22:48)-Berastegi (22:50)-El-
duain (22:52)-Eldua (22:55)-
Berrobi (23:00)-Ibarra (23:05)-
Tolosa (23:10).

Hirugarren ibilbidea, azke-
nik, Alegialdera joango da: To-

avtobusa

Doan bidaiatzeko eskuratu
daitekeen pegatina. Hirza

losa (San Frantzisko, 23:10)-
Alegia (23:15)-Ikaztegieta
(23:20)-Alegia (23:25)-Tolosa
(23:30).

MUSIKA »

Gaur, perkusio
kontzertua Gure
Txokoan

75. urteurrenaren ekitaldie-
tan murgilduta jarraitzen du
Gure Txokoa elkarteak. Gaur,
perkusio kontzertua antolatu
du. Jesus Mari Garmendiak
eskainiko du emanaldia,
20:00etan, elkartean. Tolosa-
ko Udal Txistulari Bandako
partaidea da, eta Eduardo
Mokoroa Udal Musika Esko-
lako perkusio irakaslea.

MUSIKA »

Et Incarnatus-en
kontzertu berezia
Urkizun

Et Incarnatus hari orkestrak
udako solstizio kontzertua
eskainiko du 20:00etan Urki-
zun, Iraolako zuloan, teleko-
munikazio antenaren azpian.
Euria eginez gero, ermitan.

DEIALDIA »

Leidorreko
butakak nahi
dituztenentzat

Leidorren egingo diren be-
rrikuntzak direla eta, bertako
butakak ikastetxeei, elkarte-
ei eta abarrei eskaintzea era-
baki du Udalak. Informazio
gehiago jakiteko edo eskaria
egiteko Kultur Etxera jo be-
har da (943 67 03 83).

GAZTERIA »

Udako ekintzetan
izen-ematea
amaitzear

Udaleko Gazteria departa-
menduko Topaguneak gazte-
entzat ekintza ugari antolatu
ditu udari begira: golfa, eska-
lada, piraguismoa, karts-ak...
Uztailean izango dira, baina
izen-ematea zabalik da egu-
notan. Baldintza bakarra 12-
15 urte bitarte izatea da. Etzi
arte eman daiteke izena, Kul-
tur Etxean, goizez edo arra-
tsaldez.

I TOLOSALDEKO
HITZA.INFO

Eztabaida. Aurki, Tolosan,
arau subsidiarioen
berrikuspena egingo da.
Nolako Tolosa nahiko
zenuke datozen
urteetarako?

TOLOSALDEA

EKAITZ KORTAJARENA » EUSKADIKO HALTEROFILIA TXAPELDUNA

«Garrantzitsuena burua da:
pentsatzen baduzu altxatu
egingo duzula lortzen duzu»

Ekaitz Kortajarenak Euskadiko Txapelketa irabazi berri du;
Madrilgo errendimendu altuko egoitzara joateko asmoa du

IMANOL GARCIA

Hemezortzi urterekin Euskadi-
ko halterofilia txapeldun abso-
lutoa izatea lortu du Ekaitz Kor-
tajarena zizurkildarrak. Gaine-
ra, lorpena etxean izan da.
Euskadiko txapeldun absolu-
toa zara. Lorpen ederra, ezta?
Harrituta gelditu nintzen. Nire
mailan lehen gelditzea ondo,
baina maila guztiak kontuan
hartuta, ez nuen espero.
Bigarrena eta hirugarrena
ere zizurkildarrak izan dira.
Eta gainera nire baino urte bat
eta bi urte gazteagoak. Dane-
na-Olaederrako gazteenak oso
indartsu datoz. Taldeka, sub-
15 mailan, Espainiako Txapel-
keta lortu dute.

Nola sartu zinen halterofilia-
ren munduan?

Nire aita halterofilia entrena-
tzailea delako. Donostian bizi
nintzen eta Afiorgan jokatzen
nuen futbolean. Baina ikusi
nuen futbolean ez nuela etorki-
zunik, buru-belarri sartu nin-
tzen halterofilian. Ikasketekin
bat eginez, egunero entrena-
tzen, igandeak izan ezik, eta
ondo joan zait. Eta orain ea au-
kera dugun Jon Sasiainek,
Teddy Martinezek eta hirurok
Madrilera joateko, Errendi-
mendu Altuko Joaquin Blume
Egoitzara.

Hori da, beraz, zure asmoa
datorren urterako?
Hamazazpik eman dugu izena
eta ikusi beharko dugu zenba-
tentzako egongo den lekua.
Kontseiluak begiratzen du zen-
bat urte dituzun, zer ibilbide
eraman duzun eta horren ara-
bera onartzen zaituzte. Joanez

gero pauso handi bat izango
zen. Hemen entrenatzen duzu,
baina han Espainiako selekzio-
an egotea bezala da.

Madrilen zenbateko egonal-
dia izaten da?

Ikusten badute ez duzula ikas-
ten edo ez duzula aurrerapau-
sorik egiten, egoitzatik bota-
tzen zaituzte.

Eta etorkizunera begira, zer
nahiko zenuke lortu kirol ho-
netan?

Halterofilian Olinpiar Jokoetara
joatea izaten da ilusio handie-
na. Mediterraneoko Jokoak ere
badaude, zailagoak izan dai-
tezkeenak, herri txiki asko joa-
ten direlako.

Indar handia behar da kirol
honetan aritzeko?

Kirol honetan garrantzitsuena
burua da. Uste baduzu altxa-
tzen duzula, altxatzen duzu. Eta
uste baduzu agian ez duzula

1. GARCIA

altxatuko, azkenean ez duzu al-
txatzen. Mediku batek kontatu
zigun behin ura limoiarekin
eman ziola pultsulari bati, esa-
nez horrekin errazago altxatu-
ko zuela. Eta horrela izan zen.
Sekulako saioa egin zuen pul-
tsulariak eta gero jakin zuen
ura limoiarekin hartu zuela.
Halterofilia ez da asko ezagu-
tzen den kirola. Zergatik uste
duzu?

Gutxi ezagutzen da. Futbola
denen gainetik dago eta ho-
rrek asko jaten du. Zizurkilen
ezagutzen da, baina hemendik
atera eta ez. Frantzian, baina,
gehiago bizitzen da.

Noiz komeni da hastea?
Debuta egin baino bi urte lehe-
nago, hamabi urterekin edo.
Orduan teknika egiten duzu
eta horretan lehiatzen zara.
Gero hamalau urterekin hasten
zara kiloak altxatzen.

TOLOSA » POLITIKA

Tolosako Batasunak egindako prentsaurrekoaren une bat. 1. carcia

Udalaren «jarrera zuria»
salatu du Batasunak

Alkatearen «arazoak konpontzeko borondate
ezan eta «‘apartheid’ egoeraz» mintzatu da

ERREDAKZIOA

Herenegun arratsaldez eman-
dako prentsaurrekoan Tolosa-
ko Batasunak herrietako pla-
taformek bizi duten apartheid
egoera salatu zuen. Izan ere,
«duela bi urte Batasunak ez
zuen hauteskundeetara aur-
kezteko aukera izan eta he-
rrietan herri plataformak aur-
keztu ziren, ezkerreko aber-
tzaleek aukera bat izan
zezaten; oztopo asko gainditu
ondoren, herriz herri bozka
asko lortu zituzten platafor-
mek». Tolosaren kasuan,
2.500 herritarrek eman zion
babesa Tolosa Bizirik plata-
formari.

Plataformak Tolosako Uda-
laren «jarrera zuria» salatu
du, «udalak osatzeko unean
Alderdien Legean oinarriturik
plataforma hauetako kideei
apartheid-a ezarri eta beraien
ordez beste alderdietako jen-
deak okupatu zituelako zine-
gotzi postuaky. Era berean,
Udalaren osaketa ez dela «he-
rriak hauteskundeetan eraba-
ki zuen osaketay, adierazi du
Batasunak eta «Tolosan bost
lapur ditugu Tolosa Bizirik-i
dagozkion postuak betetzeny,
gaineratu du.

Bestalde, Tolosako Batasu-
nak «alkatearen eskutik ara-
zoak konpontzeko dagoen bo-
rondate ezay» baieztatu ahal
izan du. Horrela, «ezker aber-
tzaleak kalean jartzen ditugun
kartelak jarri orduko kentze-
ko agindua ematen du alkate-
ak; agian bere nahia gu eta
udaletxeko langileak aurrez
aurrez jartzea izango da, bai-
na kartelak kentzearen atzean
ardura eta arrazoi politiko bat
dagoenez, guk agindu hori
eman duten arduradun politi-
koekin hitz egin nahi izan
duguy, azaldu dute.

Hori dela eta, Batasunak es-
kutitz bat luzatu zion Jokin Bil-
darratz Tolosako alkateari,
gobernu batzordearekin bile-
ra bat eskatuz. Honen eran-
tzuna «bilerari uko egitea»
izan da. Eta «arazoak elkarriz-
ketaren bidez eta mahai baten
inguruan konpondu behar di-
rela dio alkateak, berriz ere
gauza bat esan eta bestea egi-
nezy.

Beraz, bilera eskaera berre-
tsiko duela azaldu du Batasu-
nak, «Euskal Herriko gatazka
politikoa ere, guztiok mahai
batean eseri eta ikuspuntu
guztiak jarriz konponduko
dela pentsatzen baituguy.

urik on

www.kutxa.net

alferrik | o
galtzen ez dena ==

Noiz/Non: www.kutxasocial.net

gizarte ekintza

ingurumena

Igo zaitez kutxaBusera, eta ingurumenarekin
zintzoago jokatzen eta eguneroko bizitzan ura
aurrezten erakutsiko dizugu. Era dibertigarri, bitxi

eta interaktiboan.

Villabonamn Ekainak 22tik 24ra Udaletxearen aurrean

4 kutxa

ERRENTA

ZURI ESKER GUZTIOK IRABAZTEN DUGU.

Mila esker kirolari emandako bultzadagatik. Mila esker azpiegitura
berriengatik. Ezintasunak dituzten pertsonei laguntzeagatik.
Prestakuntzagatik. Teknologia-parkeengatik. Euskara
indartzeagatik... Mila esker.

Izan ere, guztion ekarpenarekin Gipuzkoak irabazten du.

Errenta eta Ondarearen Aitorpena 2004.

APIRILAREN 25etik EKAINAREN 27ra.

TOLOSALDEA

AMEZKETA »

lkasturte
amaierako
jaialdia Zumadin

Amezketako Zumadi eskola-
ko ikasleek 2004/05 ikastur-
te amaierako jaialdia egingo
dute gaur, eskolako psikomo-
trizitate gelan,15:00etatik
aurrera. Ikuskizunean musi-
ka saioa eta antzerkia eskai-
niko dute gazteek eta guraso
eta herritar guztiak gonbida-
tu dituzte eskolatik emanal-
dira.

ALTZO »

Udal liburutegiak
udara bukaerara
arte itxiko du

Udako oporrak direla-eta
Udal liburutegiak gaurtik au-
rrera itxiko ditu ateak eta
gaur da maileguan harturiko
liburuak entregatzeko azken
eguna. Bestalde, Altzoko
Udal liburutegia Euskadiko
Liburutegien Katalogo bate-
ratuan sartu da dagoeneko.
Aplikazio hau pixkanaka
martxan jartzen ari dira Al-
tzon, eta jadanik eskaintza
batzuk abian jarri dituzte
Udaletik.

ABALTZISKETA »

Zarautz-Txiki
abesbatzaren
emanaldia gaur

Gazte zarauztarrez osaturiko
Zarautz Txiki abesbatzak
emanaldia eskainiko du gaur
18:00etan Abaltzisketako eli-
zan. Udalak herritar guztiak
gonbidatu nahi izan ditu
abesbatzaren emanaldiare-
kin gozatzera.

ZIZURKIL » KIROLA

Gazteluko Goikoetxea,
Gipuzkoako Sega
Txapelketaren finalean

Bigarren sailkatu zen, Bixente Mitxelenaren atzetik,
igandean Zizurkilen izandako lehen kanporaketan

e

ERREDAKZIOA

Aurreko igandean jokatu zuten
Zizurkilen Gipuzkoako sega
txapelketaren lehen kanpora-
keta. Bertan, bi segalariek es-
kuratu zuten finalerako txarte-
la, Bixente Mitxelenak eta An-
doni Goikoetxea gazteluarrak.
Goenaga, aldiz, azken sailkatu
zen alde txikiarekin eta, ondo-
rioz, ez da finalean izango.
Hiru segalariek lan polita bu-

W P Py
Andoni Goikoetxea gazteluarra iaz eginiko proba batean.

4

BERRIA

rutu zuten eta bertaratu ziren
300 ikusle inguruk lehia bikai-
naz gozatzeko aukera izan zu-
ten. Lehen sailkatuak 1.491
kilo belar moztu zituen ordu
erdian. Bigarrenak 1.474 eta
azkenak 1.415,5 kilo. Euren ar-
teko aldea, beraz, oso txikia
izan zen. Gainera, Goenagak
eta Goikoetxeak zigor bana
jaso zuten, bakoitzeko 20 kilo
kendu zizkietelarik. Launa sail
moztu behar izan zituzten, 30

SAILKAPENA »
GIPUZKOAKO TXAPELKETA
1. kanporaketa.

Izena Kiloak
1. Mitxelena 1.491
2. Goikoetxea 1.474
2. Goenaga 1.415,5

minutuko tartean. Sailak azkar
igarotzea baino, orain belarra
ondo mozteak du garrantzia.
Izan ere, 20 kiloko zigorra jaso-
tzen dute kirolariek mozketa
txarra egiten duten bakoitzeko.

Igandean azken kanporaketa

Gipuzkoako Txapelketa honen
bigarren kanporaketa Oren-
dainen izango da igande hone-
tan. Lehia honetan, beste bi se-
galari sailkatuko dira final han-
dirako. 12:00etan izango da
hitzordua Zubeltzu azpi zelaian
eta bertan Mikel Aranalde,
Juan Manuel Erasun, Jesus Ma-
ria Ormaetxea Urki eta Andoni
Zuriarrain ariko dira aurrez au-
rre, Orendaingo Udalak, Osta-
tua eta Anoetako Bentaldea ja-
tetxeak lagunduriko deman.
Bestalde, Orendaingo Uda-
lak jakinarazi du Orendaindik
Abaltzisketara doan errepidea
bi norabideetan moztuta egon-
go dela, 10:30etik 14:00etara.

IBARRA »

Ohiko osoko
bilkura egingo
da gaur
18:00etan

I.TERRADILLOS

Gaur, 18:00etan ohiko osoko
bilkura egingo da Ibarrako
udaletxean. Bertan aztertuko
diren gaiak, 2005eko irailetik
2005eko abendua bitarteko
alkate dekretuak, 2005eko
otsaileko kreditu aldaketako
espedientea, kreditu gehiga-
rria eta modalitatea, udal es-
kuduntzako administrazio
jarduerak egin edo zerbi-
tzuak emateagatiko tasak
arautzen dituzten ordenan-
tza fiskalen aldaketa izango
da: kiroldegia, haurtzainde-
gia,ludoteka eta eskarien eta
galderen txanda izango dira
besteak beste.

IBARRA »

Sendi Ekintzan
giltza berriak
jasoko dira
larunbatetik

L.TERRADILLOS

Sendi Ekintzak sarraila alda-
tuko duela-eta, bazkideei gil-
tza berria jaso beharko dute-
la jakinarazten zaie. Horreta-
rako egunak eta orduak
hauek izango dira: larunbata
10:30etik 13:00etara, igan-
dea 11:00etatik 13:00etara,
astelehena 19:30etik 21:00-
etara eta asteazkena 19:30-
etik 21:00etara.

iragarki laburrak »

oh348,
Inmobiliaria

| pmar ) bumges
20400 TOLO%A

Tol. wts Fasn LD 65 S5 07
g 500 368 904

Abaltzisketa. Sei etxe atxiki,

sukaldea, egongela, bainugela eta
terrazarekin, lehen solairuan, hiru
logela, batek bainua du, bainugela

eta bi terraza bigarren solairuan, bi
autorentzako garajea eta txokoa
beheko solairuan.

Alkiza. Familia bakarreko etxe
atxikia. 300 m2 eraikiak. 4.000 m2-
ko lursailarekin eta 4.000 m2 2
partzelatan.

Anoeta. Duplex etxebizitza
estreinatzeko salgai. 4 logela, 2
bainugela, egongela, sukaldea,
terraza eta garajea aukeran.
Asteasu. 1.050 m2-ko pabilicia
alokairuan edo salgai. 250 m2-ko
tarteplanta. Mota guztietako
osagarriekin.

Belauntza. 1.050 m2-ko pabilioia
salgai; 0so0 argitsua.

Belauntza. 225 m2-ko pabilioia
alokairuan eskaintzen da. Erabat
egokitua.

Berastegi. 2 solairuko 100 m2-ko
borda. Berritzeko. 75 m2-ko
lursailarekin eta 35 eta 50 urteko
laritz pinuarekin.

Berrobi. Behe solairuan berritutako
50 m2-ko etxebizitza.

Bidania. Bi familirentzat egokituriko
azken etxeak salgai. Garajea,
sukaldea, egongela, bainugela eta
terrazarekin lehenengo solairuan.
Hiru logela, bainugela eta
terrazarekin bigarren solairuan.

Ibarra. 85 m2-ko etxebizitza salgai.
Kanpoaldera. Bizitzera sartzeko.
Garajea aukeran.

Lasarte. Hirugarren solairuan 65
m2-ko etxebizitza salgai Oztaran
kalean. Kanpoaldera.

Lizartza. 14.000 m2-ko pabilioiak
salgai, 350m2-ko moduluetatik
aurrera.

Najera. 3 etxe atxikiren promozio eta
salmenta. 5 solairukoak. Igoigailua,
txoko eta terraza handiekin.

etxebizitza salgai. Kanpoaldera, eta
0so eguzkitsua. Igogailuarekin.
Berritzeko premia.

Tolosa. Gernikako Arbolan, 155 m2-
ko etxebizitza salgai, kanpoaldera,
berritzeko.

Tolosa. Belate. Laugarren solairuan
70 m2-ko etxebizitza. Kanpoaldera,
eguzkitsua, igogailuarekin eta
trastelekuarekin.

Tolosa. Pablo Gorosabel. Duplex-a
estreinatzeko.

Donostia. Gros hondartzara
ikuspegiak. 70 m2-ko duplex
zoragarria salgai Sagues zonaldean.
Berritua eta igogailuarekin.
Errioxa. Hormilla. Najeratik 3
kilometrora 11 etxe atxiki adosatu.
Lorategiarekin eta igerilekua
urbanizaioan. (151.000 euro).

Tolosa. lurre. 98 m2. Kanpoaldera,
eguzkitsua, igogailuarekin,
trastelekua eta garaje marra.
Tolosa. Santa Klara kalean, 90 m2
dituen etxebizitza berritua salgai.
Atzealdean baratz propioarekin.
Tolosa. Gudari kalean, Samaniego
kalearekin iskinean, 110 m2-ko

Tolosa. Letxu kalean 105 m2-ko
etxebizitza berritzeko.

Tolosa. Apattaerreka. Bi alturako 2
etxebizitza berritzeko garaje eta
Urretxu. 780 m2-ko pabilioia 300
m2-ko tarte plantarekin. Dena jarrita.
Erakusketa zabala.

ARESO » EUSKAL HERRIKO SOKATIRA TXAPELKETA

600 kiloko mailan
hiru puntu eskuratu

ditu herriko taldeak

Hala ere bere eginahalak 560 kiloko txapelari eustera
bideratuko ditu, larunbat honetan bertan hasita

JAIONE ASTIBIA

Areso soka tira taldeak ekin
dio Euskal Herriko Sokatira
Txapelketari. Larunbatean jo-
katu ziren, Erandioko Goihe-
rrin, Martiartuko zelaietan,
nahiz 600, nahiz 680 kiloko le-
hen jardunaldiak eta horrela,
aurtengo txapelketako lehen ti-
raldiak egin zituzten aresoa-
rrek.

680ko sailean ez du parte
hartzen taldeak, baina bai,
600ekoan. «pisura ailatzeko 12
kilo fatan ginela aritu ginen la-
neany, argitu zuten itzuli zire-

nean. «Baina helburua ligaxka
bukatutakoan hiru aurreneko-
etan sartzea izanik, ez genuen
talderik bizkorrena sartu ho-
netakoany», azaldu zuten,
«nahikoa baikenuen tiraldi bat
irabazteay, erantsiz. Horrela,
bat ez, baina bi berenganatu zi-
tuzten aresoarrek eta, hiru
puntu eskuratu zituzten lehen-
dabiziko jardunaldian, aurre-
neko Goiherri A gelditu zelarik,
4 punturekin; eta atzetik, ber-
dinduta, Getxo eta Gaztedi B.
Hurrengo jardunaldia, hila-
ren 9an izanen dute. «Lasai ibi-
li gineny, zioten, aitzakia baka-

rra zelaiari atera zioten: «Tiral-
diak egiteko aukeratutako la-
rrea malkar antza zen eta tiral-
diak erabakitzeko, alde nabar-
mena izan zen, talde baten
aldera edo besteray, argitu zu-
ten. Eta hori zela eta epaileen
aurrean kexa sartu omen zu-
ten, «besteetarako kontutan
hartzekoy, ohartaraziz, ziote-
nez.

Ttikitan, baietz apustu

Edozein moduz, ziotenez, be-
ren «eginahal bereziak 560 ki-
lotara bideratukoy dituztela ja-

kinarazi zuten: «lazkoan txape-
la guk eskuratu genuen eta
aurten ere hori defendatu eta
borrokatuko dugu. Horri eus-
ten saiatuko garay», nabarmen-
du zuten. Pisu ttikien aldeko
apostua egin dute beraz, aur-
tengo Euskal Herriko Txapel-
keta honetarako.

Eta horixe izanen dute egite-
koa heldu den larunbatean
bertan, Barrikan, 17:00etatik
aurrera jokatuko diren tiraldi-
tan. Esan, gainera, 560 kiloko
lehen jardunaldia izatez gain,
640ekoa ere badela, eta hau
ere, bi jardunalditara jokatuko
dela, 600ekoa bezala, finalera,
hiru lehendabizikoak igaroko
direlarik. Eta lehendabizi pisu
honetan ariko badira ere, on-
dorengoan, 560ekoan dute
itxaropena, 0soa, aresoarrek.

Aipatzekoa da pisu honetan,
hiru jardunaldi izanen dituzte-
la, ligaxka modura eginen dire-
nak, alegia, jardunaldi guztie-
tan lortzen diren puntuen
gehieketa eginen da eta horre-
la, bukaeran punturik gehien
eskuratu duen taldeak irabazi-
ko duela txapela. Hori du hel-
buru nagusi Areso taldeak.

LEITZA » FUTBOLA

Eskolako Txapelketa ere
azken partidutan da

Larunbat honetan bertan jokatuko dira
aurreneko lau lekuak erabakitzeko partiduak

J. ASTIBIA

Eskolako futbol txapelketak
ere azken jardunaldia izanen
du larunbat honetakoa. Izan
ere, finalerdiak jokatu dituzte
igaro den asteburuan eta eza-
gun dira finalistak zein diren:
Beti mozkor eta Komando Tri-
pontxiren artean erabakiko
dute aurtengo saria, kopa eder
bat, zeinentzat izanen den,
18:00etatik aurrera jokatuko
duten azken partiduan.

Ez da partidu bakarra iza-
nen, ordea. Hori baino lehen, 3.
eta 4.lekuak egonen dira joko-
an, Steawa eta Meta-ziri talde-
en artean. Partidu hau 17:00-
etan hasiko da.

Taldearentzat ez ezik, txapel-
ketaren jabe egiten den talde-
ko kideek kopa ttiki bana jaso-
ko duten moduan, eta 2., 3. eta
4. ateratzen diren taldeek ere
beste bana jasoko duten beza-
la, «golik gutxiena jaso dituen
atezainak eta gol gehiena sartu
dituen jokalariak ere beren sa-
ria jasoko dutey, baieztatu zu-
ten antolatzaileetako batzuk

Partidu bateko irudiak. J. astigia

atzokoan, «beste sari batzuk
ere izanen dira, jokaldirik ho-
berenariedo...», aipatzen zuten
bitartean.

Leitzako jokalariz osatuta ez
ezik, Ezkurra, Berastegi, eta
Aresoko lagun koadrilek ere
parte hartu dute, 16 taldetan
banatuta. 7 jardunaldiren on-
doren, dagoenekoz azken saio-
ak dituzte larunbateko hauek.
Jakina, parti hauek ere, eskola-
ko «harrizko kanpoany jokatu-
ko dituzte, ohi modura.

LEITZA » PILOTA

J. ASTIBIA

Asteburu honetan jokatu dira
XIIIL. Plazako Eskuzko Pilota
Txapelketako finalerdiak eta
dagoeneko, txapela irabazte-
ko aukera duten bikoteak zein
izanen diren erabakita dago:
alde batetik Igor Aldaia eta
Unai Olano bikotea eta beste-
tik, Harkaitz Bengoetxea eta
Aimar Sagastibeltza. Hauexek
jokatuko dute finala, hurren-
go hilaren 2an, larunbata,
18:30ean hasiko den jaial-
dian, bigarren partidua.
Finalerdietako bi partiduak
larunbatean jokatu ziren pla-
zan, eta batean, Aldaia-Ola-
nok 22 eta 14 irabazi zieten,
Ifaki Alduntzin eta Joseba Sa-
gastibeltzari, nahiko lehiako-
rra suertatu zen partidua egi-
nez; bigarrenean, berriz, Ben-
goetxea-Sagastibeltza,
markagailuan alde handiare-
kin nagusitu zitzaizkien, Anto-
nio eta Juan Jose Marifielare-
na anaiei, 22 eta 8ko emaitza-
rekin, «adinean ere aldea
zuten eta...», zioten erdi bro-

Finalean, Bengoetxea-
Aimar eta Aldaia-Olano

Plazako Eskuzko Pilota Txapelketako azken
partiduak uztailaren 2an jokatuko dituzte

matan partidu ondoren, ikus-
leek.

Horrela, beraz, lehen aipatu
bezala, finaleko bikoteak era-
baki ziren moduan, txapelke-
tan 3. eta 4. lekuetarako lehia,
hain zuzen ere, bi bikote ho-
rien artean jokatuko dutena,
Plazako Eskuzko Txapelketa-
ko azken jardunaldiko jaial-
dian aurreneko partidua iza-
nen dena, zehazki.

Ikusmina bizi dago: finaleko
bikoteak ia iazko berak izanik,
Bengoetxea da berri bakarra,
errebantxa hartu nahia iza-
nen dela ziurtatuta dago, iaz
Aldaia eta Olanok irabazi bai-
tzuten txapela, besteak biga-
rren geldituz; eta aurreneko
partiduan ere, Marifielarena
anaiek, iaz hirugarren egin
zuten eta aurten horri eutsi
nahiko diote.

Antolakuntzatik argitu du-
tenez, finala heldu den larun-
bat honetan jokatzekoa bazen
ere, «eskolako futboleko fina-
lak ere hala suertatu direnez,
aste bete atzeratu dugu gu-
reay, azaldu dute.

LEITZA »

Gaur da Gazte
Asanbladaren
batzar orokorra

Gaur, asteazkena, hilak 22,
arratsaldean 18:00etan du
egitekoa batzar orokorra,
Leitzako Gazte Asanbladak,
Karrapean. Oharrak dionez,
«Gaztetxearen inguruan,
gazteen egoeraz edo bestela-
ko gaietaz erey, eztabaidatu-
ko omen dute bertan biltzen
direnek. Herriko gazte guz-
tiei egin diete bertan parte
hartzeko deia.

TELEFONOAK »
Larrialdiak. ((112))

Osasuna.
» Alegialdea. Osasun z.: 653212
» Anoeta-Alkiza-Hernialde.
Medikua: 65 23 39
» Asteasu. Medikua: 692423
» Baliarrain. Medikua: 889003
» Berastegi-Elduain. Medikua:
683361
» Bidegoian. Medikua: 681134
» Ibarraldea. Osasun etxea:
672411
» Ikaztegieta. Medikua: 653329
» Irura. Osasun zentroa: 690720
» Leitza. Osasun z.: 948 510800
» Orendain. Medikua: 655595
» Orexa. Medikua: 682228
» Tolosa.
» Anbulatorioa, larriald:461111
» San Esteban: 006800
» Gernikako arbola: 006900
» Amarozko dispen.: 672637
» Asunzion klinika 675799 -
67 53 90 (larrialdiak)
» DYA: 672536
» Gurutze Gorria: 674888
» Villabona. Anbulat.: 006970
» Zizurkil. Aiztondo zerb: 693930
Garraioak.
» Renfe Tolosa: 652889
» Donostiako autobusa: 361740
» Tolosaldea bus: 650621
» Leitzaran autob.: 948 221015
» Taxia: 670420
» Taxia (Leitza): 608 873016
Besterik.
» Ertzaintza: 538820
» Tolosa-Udaltzaingoa: 675858
» Tolargi: 650016
» lurramendi egoitza: 670325

» Tolosa gasa: 675320

iragarki laburrak »

SALGAI

Etxebizitza. Tolosa erdialdean
126 m2. Kanpoaldera.
Garajearekin. Oso egoera onean.
649 25 40 80.

Ahuntz nanoak. Ahuntz nanoak
salgai. Telef.: 650 86 56 26 edo
948 514 268.

LANA

Sukaldaria. Asteburuetarako
eta oporren ordezkapena egiteko
sukaldaria behar da.

Deitu: 943 691 933.




ARGITARATZAILEA. Tolosa Herria Hedabideak S.L
LEGE GORDAILUA. S5-0398-03

ZUZENDARIA. Joxemi Saizar

EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118

E-POSTA. tolosaldean@tolosaldekohitza.info
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK: HITZA-K BAI EUSKARARI

BERTAKO ‘/ eta Tolosaldeko ™
HEDABIDEAK eta Leitzaldeko
77 gizarte eragile -—

661 678818. | info. Tolosa. 687 410082 - 687 410033.
Aizt. 687 410022. villabona- info. 687 410022

Miren Regillaga. P

info. Villabe

Harpidedunei banatua » 2005eko ekainaren 22a, asteazkena » lll. urtea

Eusko
Jaurlaritza.
Kultura Saila

‘HITZA' LAGUNTZEN Gipuzkoako

DUTEN ERAKUNDEAK  besterik: Lei

info. . 687 410032. info. 687 410034.

ko Eu Aldundia

EGURALDIA

EGURALDIA

beroena 23 hotzena 16 ‘

HITZA-KO BEZEROEN ARRETA ZENBAKIA

(zalantzak argitzeko, harpidedun egiteko...)

alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

AGENDA »
DEIALDIAK

Abaltzisketa. Zarauzko txiki
abesbatzaren emanaldia
elizan 18:00etan.
Amezketa. Zumadi
eskolako ikasleen ikasturte
amaierako jaialdia
15:00etan.

Tolosa. Et Incarnatus
orkestraren solstizio
kontzertua Urkizuko Iraolako
zuloan 20:00etan.

Tolosa. Jesus Mari
Garmendiaren perkusio
kontzertua Gure Txokoa
elkartean 20:00etan, bre
75. urtemugan.

Tolosa. Jose Maria Velez
Mendizabalek idatzitako
Juan Garmendia Larrafaga.
Solasean liburuaren
aurkezpena udaletxeko
batzar aretoan 20:00etan.
Tolosa. Eduardo Mokoroa
udal musika eskolan
matrikula epea zabalik dago
hilaren bukaera arte,
9:30etik 13:30era.

Tolosa. Gazte Topaguneak
uda honetarako ekintzak
antolatu ditu 12-15
urtekoentzat: golf, eskalada,
piraguismoa, karts... 30
euro da programa osoa eta
ekintza solteak 12 euro.
Izen-ematea, Kultur Etxean.
Zizurkil. Loatzo musika
eskolaren ikasturte
amaierako emanaldia
beheko elizan 19:00etan.

GUARDIAKO FARMAZIAK

Gaur

Leitza. Gimeno, A. Elbarren 52. 112.
Tolosa. Etxebeste, J.M. Gernikako
Arbola 3. 943 65 10 40

IRRATIA

Txolarre (FM 107, FM 101)
11:00-14:00. Tolosaldeko ahotsa.
19:00. Errepikapena.

» HITZAk ez du bere gain hartzen
egunkarian adierazitako esanen eta
iritzien erantzukizunik.

Ofizioa eta afizioa

TOLOSA » Carmen Mateo tolosarrak bere akuarelak jarri ditu ikusgai Fronton
kafetegian uztailaren 4a bitarte; sanjoanak, inauteriak, paisaiak... dira gaiak

JOXEMI SAIZAR

ne batean ateratzen zai-
U dana hor gelditzea gus-
tatzen zait eta berehala-
kotasun hori akuarelarekin po-
sible da. Nire izaerarekin bat
dator. Olioaren kasuan berriz,
itxoin egin behar day. Halaxe
definitzen du bere pintura esti-
loa Carmen Mateo Orus tolosa-
rrak. Aldi berean, bere forma-
zioa eta lanbideagatik [dekora-
tzailea da] akuarelak egitea
tokatzen zaio maiz, «zerbait
handia eta berezia denean,
udaletxe edo hotel baten
proiektua adibidezy.
Aspaldidanik margotzen du

Carmen Mateo Fronton kafetegian, bere koadroen aurrean. J.sazar

Carmen Mateok. Matxin La-
baienekin ikasi zuen. Irakasle
ere izan da. Erakusketa ugari
egin ditu: lehena Irufia kafete-
gian Inaki Epelde, Fernando
Gomez, Josu Gonzalez, Gema
Civico eta Yolanda Artola tolo-
sarrekin, Euskadiko Kutxan,
Kultur Etxean, Txinparta elkar-
tean...

Azkenaldian erakusketen
alorra utzita izan arren, Fron-
ton kafetegian jarri ditu orain
dozena bat akuarela eta uztai-
laren 4a bitarte egongo dira
ikusgai eta erosgai. Zezenak,
sanjoanak, Iturengo inaute-
riak, Donostia, paisaiak... dira
gaiak.

AGURRAK »

Maddi Altuna Dorronsoro
(Abaltzisketa). Gaur urtebete. Etxeko bihurriar

Bedaioko aiton-amona eta osaba izeben partetik.

Aitor Agirre (Alegia).
Gaur 6 urte. Aiton-amona,
Maite eta Joxiren partetik.

Urtebetetzea, jaiotza, ezkontza, jaunartzea, urrezko ezteiak, agurrak... hemen argitaratzeko etorri HITZAren egoitzara; ekarri argazkia

Haimar, Oier ta Alberto. Itsasoko kresal gozoak amets... gailurretan dabilen arranoaren bidean, eutsi gogor. Jo ta ke irabazi arte.

X0

lagunen

» HITZA laguntzen duten harpidedunen artean KARMELE
ileapaindegian 3 orraztualdi beren tratamendu
bereziarekin zozketatuko ditugu

‘Lagun ezazu HITZA laguntzen’

KARMELE |

ILEAPAINDEGIA
San Frantzisko, 25 ® TOLOSA ® Tel.: 943 65 26 02

Tolosaldeko eta Leitzaldeko HITZA laguntzen duten harpidedunen artean zozketak astero



